
Máis de 3.400 persoas participaron na
Semana europea da Prevención en Galicia

Varios educadores medioambientais desprazá-
ronse a concellos, centros escolares e centros co-
merciais de toda a comunidade para sensibilizar a
poboación das nocivas consecuencias que trae
consigo a xeración de residuos orgánicos.

A celebración deste evento xirou ao redor da
problemática dos desperdicios alimentarios

“Mejoramos la formación
medioambiental de los
empresarios lucenses”

“Introducimos o xadrez nos
colexios falando da importancia
da reciclaxe”

Jaime L. López
Vázquez
SeCRetARiO XeRAl DA
COnfeDeRACión De
eMPReSARiOS De lUGO (Cel)

Pablo Castro Girona

En primeiro lugar, presentemos a Xaquedrum. Que é, cando se crea, cal é o seu
cometido e a que sectores de poboación se dirixe.
A Asociación Cultural Xaquedrum é unha entidade sen ánimo de lucro que naceu no ano
2006. entre os seus principais obxectivos está fomentar o xadrez na provincia de lugo
e utilizar esta disciplina como unha ferramenta educativa e social. na actualidade, as
nosas campañas van dirixidas principalmente á infancia e á mocidade. tamén loitamos
para dar alternativas de lecer a sectores de poboación en risco de exclusión social a tra-
vés do programa “Xadrelia”. A día de hoxe, estamos dando clases a máis de catrocentos
cincuenta alumnos semanalmente.

Que servizos ofrece a asociación en Lugo e provincia?
temos unha escola deportiva en lugo capital e impartimos clases en centros educativos
de toda a comarca. Ao mesmo tempo, organizamos torneos, campamentos, campañas
de promoción e actividades de tempo libre. igualmente, participamos en torneos, tanto
a nivel autonómico como a nivel nacional.

A práctica do xadrez trae consigo múltiples
beneficios para a formación das persoas, re-
sultando especialmente relevante no proceso
educativo dos escolares. Que vantaxes desta-
caría desta disciplina?
O xadrez aporta innumerables beneficios. nun
estudo realizado en Alemaña observáronse im-
portantes vantaxes, tanto na compresión lectora
coma no cálculo matemático. Ademais, debe

terse en conta que o xogador está tomando decisións de forma permanente con cada
movemento, permitíndolle valorar as consecuencias das mesmas e aprender dos
seus erros. Para min este é un dos principais beneficios. Aos poucos, os escolares
vanse facendo máis reflexivos.

A UNESCO propuxo no seu momento introducir o xadrez como materia obriga-
toria no currículo académico. Que lle parece esta proposta?
O Parlamento europeo tamén recomendou o xadrez polos seus altos beneficios edu-
cativos e en españa hai dúas propostas, non de lei, que se votarán neste primeiro tri-
mestre do ano. A nivel estatal xa hai varias comunidades que o están levando a cabo en
proxectos pilotos e cuns resultados moi positivos. Creo firmemente que, nun futuro a
curto prazo, serán moitas as comunidades que o irán incorporando ao seu sistema edu-
cativo. A través desta actividade deportiva-educativa, os escolares van mellorando moi-
tas competencias.

“Un dos beneficios
do xadrez é que os
escolares se van
facendo máis
reflexivos”

Pablo Castro Girona
Presidente da A. C. Xaquedrum,
encargada de achegar o xadrez ás aulas
da provincia de lugo

Mellora da compresión lectora, do cálculo matemático e da
capacidade de reflexión. Son algúns dos beneficios do xadrez, práctica
que agora tamén conciencia sobre o medio ambiente aos escolares
lugueses, grazas á colaboración de Xaquedrum e Sogama.

“Utilizamos a disciplina
como unha ferramenta
educativa e social. Damos
clase a case 500 alumnos 
cada semana”

Desde hai anos manteñen unha liña de colaboración con Sogama e, no
marco da mesma, lograron introducir a dimensión ambiental no seu labor.
Como o conseguen?
Consideramos que é fundamental a concienciación social en materia de medio
ambiente e, por iso, é un valor que fomenta-
mos entre os nosos usuarios. Para logralo, im-
plicamos aos voluntarios e fixemos unha visita
ás instalacións de Sogama, o que nos permitiu
coñecer de primeira man o funcionamento
dunha planta de tratamento de residuos urba-
nos. 
nas campañas que levamos a cabo nos colexios –
o ano pasado chegamos a máis de dous mil esco-
lares-, ademais de introducilos na práctica do xadrez, falámoslles da importancia da
reciclaxe e entregámoslles material didáctico sobre esta temática. Ao mesmo tempo,
nos campamentos que organizamos, sempre intentamos promover actividades con
material reciclado. este ano, por exemplo, os alumnos fixeron pezas de xadrez con papel
de xornal.

Con respecto aos plans para o 2015, que actividades prevén desenvolver para
compatibilizar a práctica do xadrez coa protección do medio ambiente?
Desde o ano pasado estamos a desenvolver un material xadrecístico dirixido aos nenos
e nenas. no 2015 queremos seguir nesta liña e crear dous caderniños máis, o que nos
permitirá mellorar o nivel das clases. Ademais, queremos recompilar e producir material
didáctico dirixido a profesores que estean interesados en introducir o xadrez nas aulas. 
Ao mesmo tempo, levaremos a cabo varios campamentos urbanos e un de verán.
tamén estamos preparando diferentes talleres onde se farán pezas de xadrez con ma-
terial reciclado – tubos de papel hixiénico, cortizas de botellas, envases de iogur…- para
empregar tanto na escola como nos campamentos. Coidamos que, deste xeito, logra-
remos seguir fomentando a reciclaxe entre os nosos usuarios.

Os alumnos de Xaquedrum fan pezas de xadrez con material reciclado

La Fundación Cajas de Ahorro (FUNCAS) sitúa la Fundación CEL entre los mejo-
res viveros de empresas de España. ¿Cómo valoran esta distinción?
Muy satisfechos. Ahora que tanto se habla de emprendimiento, de su importancia para
el futuro, y que estamos en lo que se ha dado en llamar una “burbuja emprendedora”, es
gratificante que se realice un estudio ponderado sobre este tipo de instalaciones, en las
que se ponga realmente en valor el trabajo diario, de tutelaje y seguimiento al empren-
dedor. en realidad, más que una distinción, es una certificación y puesta en su justo valor
de un trabajo que llevamos realizando muchos años, desde finales de los 90, antes de
esa “burbuja”, sin visibilidad y con la apuesta decidida y el apoyo de los empresarios de
lugo. estos están comprometidos con el desarrollo futuro de la provincia, apuestan por

actividades de responsabilidad social corporativa,
como es la del apoyo a futuros empresarios, de un
modo sencillo y directo, sin ni siquiera la búsqueda
de reconocimiento.

¿Tienen identificados los proyectos empre-
sariales puestos en marcha en su vivero de
empresas e inversión de los mismos? ¿Al-
guno ligado al medio ambiente? 
Sí, hacemos un seguimiento y algunos de ellos son
ya empresas muy consolidadas en la provincia, con
una gran trayectoria y que incluso colaboran con

nosotros para que otros emprendedores  salgan adelante. en cifras, y a modo de resu-
men, desde la fundación Cel se han tutelado a través del programa de viveros de em-
presa a un total de 85 proyectos empresariales desde el año 1999. estos supusieron una
inversión inducida de 25 millones de euros y generaron unos 500 puestos de trabajo di-
rectos (6 de media por empresa). la tasa de supervivencia de las empresas que pasaron
por esta incubación ronda en torno al 75 – 80%, menor que en años anteriores, debido
al contexto económico actual, pero aún alta. 
A mayores, es reseñable que la fundación Cel es punto PAe y PiDi, y que atiende en
asesoramiento, sin estar en incubación, a través de la Agencia de empleo (en marcha
desde 2001) una media de 60 proyectos al año en los últimos ejercicios, a pesar de las
dificultades vividas con la crisis. Dicha media sobrepasaba los cien proyectos en años

La Confederación de Empresarios de Lugo (CEL) y Sogama firmaron un
convenio de colaboración que tiene por objeto mejorar la formación de
los empresarios y emprendedores lucenses en materia medioambiental.
De esto, y de la trayectoria y proyectos tanto de la CEL como de su
Fundación, hablamos con su Secretario General, Jaime L. López.

Jaime L. López Vázquez
Secretario General de la
Confederación de
empresarios de lugo
(Cel), cuya fundación ha
sido distinguida como uno
de los mejores viveros de
empresas de españa

“Mejoramos la formación medioambiental
de los empresarios de Lugo”

“Hasta ahora sólo desde
nuestra Fundación se han
tutelado 85 proyectos
empresariales y
asesorado, a través de su
Agencia, a más de 900”

anteriores, lo que arrojaría una cifra de más de 900 proyectos atendidos desde el 2001
en esta área. esto significa más de 1.300 emprendedores atendidos, más de 7.500 con-
sultas generadas y más de 400 empresas puestas en marcha.

¿Qué servicios ofrece la Confederación de Empresarios de Lugo y cuál es el per-
fil de sus asociados?
la Cel es fundamentalmente una organización de representación y defensa de los in-
tereses de los empresarios lucenses. estamos para darles voz ante otras entidades pú-
blicas y privadas. 
Además, respondiendo a las características propias del tejido empresarial de la provin-
cia, conformado mayoritariamente por pymes y microempresas, ofrecemos los servicios
esenciales que éstas nos demandan entre los que se encuentran información y aseso-
ramiento jurídico, laboral, en materia de fiscalidad y de ayudas. también de cuestiones
más específicas como prevención de riesgos laborales, comercio exterior o incluso co-
municación, entre otros. facilitamos, asimismo, formación a los empresarios y sus tra-
bajadores y contamos con un servicio de orientación laboral, además de operar como
agencia de empleo. A mayores, ofrecemos servicios específicos para emprendedores,
especialmente a través de nuestra fundación, porque entre nuestros objetivos está tam-
bién el de fomentar que crezca el tejido empresarial de nuestra provincia. en nuestra
web se puede acceder a información completa sobre nuestros objetivos y actividad.

El año pasado, la CEL y Sogama firmaron un convenio de colaboración en ma-
teria de formación ambiental. ¿Qué actuaciones han llevado a cabo hasta el
momento y qué balance hace de las mismas?
el balance muy positivo. el objetivo era y es mejorar la formación medioambiental de
empresarios, emprendedores y personas en situación de desempleo. Y se está logrando.

Por el momento ya hemos debatido sobre
gestión de residuos, sobre las posibilidades
del ecodiseño de cara al ahorro en las em-
presas y sobre las posibilidades de la agri-
cultura ecológica, sector emergente a
vpesar de la crisis.

Diversos estudios apuntan a que el
medio ambiente constituye un impor-
tante yacimiento de empleo. ¿Qué
opinión tiene la CEL al respecto? ¿Qué
futuro augura para este sector?

Sin duda se trata de un sector interesante para emprender y crear empleo. Más en una
provincia como lugo, de gran riqueza paisajística, agraria, marítima. lograr un desarro-
llo equilibrado y respetuoso con el medio ambiente de los sectores vinculados a la tierra
y al mar es un reto de futuro para la provincia y, sin duda, un nicho de negocio para las
empresas que apuesten por ello.

¿Hemos superado lo peor de la crisis? ¿Cómo se visualiza la situación desde el
ámbito empresarial lucense?
Parece que los datos macroeconómicos apuntan, efectivamente, a una mejoría. tam-
bién las encuestas sobre confianza empresarial o, incluso, los datos de consumo. no
obstante, creemos que esa recuperación aún no se nota a nivel de la economía real: to-
davía es necesario ver una efectiva creación de empleo, que fluya el crédito, y que cre-
amos sinceramente que el cambio de tendencia es ya posible. De hecho, creer en que
la mejoría es posible también ayuda a mejorar, así que toca ser optimistas.

“Lograr un desarrollo equilibrado
y respetuoso con el medio
ambiente es un reto de futuro y,
sin duda, un nicho de negocio
para las empresas”

Mundo SOGAMA

A Semana europea da Prevención 2014,
promovida en Galicia pola Consellería de
Medio Ambiente e Sogama, saldouse,
entre o 22 e o 30 de novembro, con máis
de 3.400 persoas participantes de forma
directa. A campaña tivo como obxectivo
reducir a produción de desperdicios de
alimentos, unha das grandes preocupa-
cións da comunidade internacional polo
seu impacto negativo a nivel ambiental,
económico e social.

Varios educadores medioambientais ao
servizo da iniciativa desprazáronse a
concellos, centros escolares e centros
comerciais de toda a comunidade para
sensibilizar á poboación das nocivas
consecuencias que trae consigo o ele-
vado desperdicio de alimentos.

Moitos cidadáns ofrecéronse a participar
nas enquisas de coñecementos e satis-
facción, concluíndo que, en moitos
casos, o aproveitamento da comida nos
fogares é unha realidade por motivos
económicos, preocupando a xestión que
se fai da mesma nos grandes supermer-
cados, hospitais e comedores escolares.

Aproveitamento de alimentos
Os educadores da iniciativa proporcio-
náronlle aos veciños algunhas claves

para mellorar a situación: planificar as
compras, comparar prezos e calidades,
non saturar a despensa nin a neveira, di-
ferenciar claramente consumo prefe-
rente de data de caducidade, e reutilizar
as cantidades sobrantes para a elabora-
ción de novos menús.

Os participantes mostraron moito inte-
rese polo sitio web da campaña “Apro-
véitate do que che sobra”, onde poden
acceder á información sobre o desperdi-
cio de alimentos, ás recomendacións e
consellos para previlo e reducilo, e á po-
sibilidade de que as vivendas unifamilia-
res que dispoñan de horta e/ou xardín
poidan fabricar o seu propio compost a
partir dos restos orgánicos.

O evento tivo lugar entre o 22
e o 30 de novembro de 2014 e
xirou ao redor da problemática
dos desperdicios alimentarios.

SUBIR

Máis de 3.400 persoas participaron na Semana
Europea da Prevención de Residuos en Galicia

Actualidade

Sogama asinou o pasado mes de novem-
bro dous convenios de colaboración. Un
coa Asociación intersectorial e interterri-
torial de Autónomos e Pequenas empre-
sas de Galicia (APe Galicia), José Ramón
Caldas Martínez, e outro co do Centro Co-
mercial Aberto Ourense norte (AeOn). 

O obxectivo destas colaboracións é concien-
ciar aos seus asociados e, polo tanto, a toda a
clientela, sobre o negativo impacto ambiental
que ten o uso indiscriminado de bolsas plásti-
cas non biodegradables. Deste xeito, a enti-
dade pública cederá un total de 20.000 bolsas
de papel reciclado (10.000 a cada asociación)
intentando así, substituír o uso das tradicionais
bolsas plásticas, con serios prexuízos para o
medio ambiente.

Cada cidadán consome unha media de
entre 280 e 300 bolsas plásticas ao ano,

pero só o 10 por cento acaba deposita-
das no contedor amarelo de recollida se-
lectiva para o seu posterior reciclado.
isto supón graves consecuencias sobre o
medio natural. 

Mensaxe no súper
en españa preténdese regular esta si-
tuación coa lei 22/2011, de Residuos e
Solos Contaminados, que establece un
calendario para a progresiva substitu-
ción das bolsas de plástico non biode-
gradables ata a súa total prohibición,
prevista para 2018, dentro de tres anos.

Ademais, desde comezos deste mesmo
mes de xaneiro, os supermercados están
obrigados a incluír nas bolsas non biode-
gradables unha mensaxe alusiva aos
efectos perniciosos que estas provocan
no medio ambiente.

Sogama firma convenios con APE Galicia e o
Centro Comercial Aberto Ourense Norte

As bolsas son de papel reciclado

Con estas colaboracións, a entidade cede 20.000 bolsas de papel reciclado
para que as entidades distribúan entre os seus clientes.

Actualidade

As análises científicas realizadas pola Uni-
versidade de Santiago de Compostela cua-
lifican de “excelente” o compost obtido
nos municipios da Mancomunidade da
Mariña lucense. en total, tomáronse 24
mostras coas que os técnicos avaliaron,
entre outros, parámetros como pH, humi-
dade, relación carbono/nitróxeno e nutrin-
tes, estando todos eles dentro da
normalidade. en relación ás porcentaxes
de humidade, estas resultaron un pouco
elevadas debido a que a recollida de abono
se realizou en época de chuvias intensas.

tendo en conta a baixa presenza de me-
tais pesados, o compost foi cualificado
como clase A, ao tempo que valores de
cobre, zinc, cadmio, plomo, cromo e ní-
quel cumpren cos límites establecidos
polo Ministerio de Agricultura, Alimen-
tación e Medio Ambiente.

A principios do ano pasado Sogama e a
Mancomunidade da Mariña acordaron
levar a cabo un proxecto de compos-
taxe doméstica co fin de que os seus 15
concellos puidesen comprobar os bene-
ficios ambientais e económicos da
mesma. Así, repartíronse máis de

medio milleiro de composteiros en vi-
vendas, ofrecéndolles a oportunidade
de fabricar o seu propio abono natural
e utilizalo como fertilizante nas súas
hortas e xardíns. 

Boa acollida
tal e como se recolle agora no informe,
a participación e a motivación da veci-
ñanza no proxecto foi moi elevada.
tamén foi importante a implicación das
corporacións locais e o labor dos seus
técnicos, o que favoreceu o correcto
desenvolvemento da iniciativa.

A cualidade do abono producido
pola Mancomunidade é excelente.

no marco da colaboración da entidade
pública co instituto Armado, preto de
medio cento de axentes da Garda Civil
de Galicia comezaron o pasado 12 de xa-
neiro o curso de formación en liña que
leva por título “A xestión de residuos ur-
banos no modelo Sogama”. 

O obxectivo desta actividade é dar a co-
ñecer máis esta temática así como o co-
metido da empresa pública na nosa
comunidade. Ademais, tal e como ma-
nifestou o presidente de Sogama, luís
lamas, “pretendemos aproximarnos
aos Corpos de Seguridade para que co-
ñezan con máis detalle o noso labor e
nos axuden a facer fronte á problemá-
tica que entraña o lixo, da que todos os
cidadáns, sen excepción, somos res-

ponsables, debendo asumir as nosas
obrigas no marco da lei”.

Temática do curso
O curso, que terá unha duración aproxi-
mada de dous meses, estrutúrase en dez
temas. A través dos mesmos, abórdanse
aspectos de interese tales como a nor-
mativa vixente na materia, o principio
comunitario dos tres erres (redución,
reutilización e reciclaxe), a compostaxe
doméstica, a infraestrutura industrial da
compañía pública e a educación ambien-
tal. en paralelo, dous técnicos ao servizo
de Sogama encárganse das titorías, sol-
ventando as dúbidas dos alumnos, intro-
ducindo debates e facendo un
seguimento das noticias de actualidade
vinculadas ao obxecto de estudo.

Máis de medio cento de policías locais re-
alizaron o pasado 13 de xaneiro un perco-
rrido guiado pola infraestrutura central da
empresa pública de xestión de residuos a
fin de coñecer e comprobar o seu funcio-
namento. Os asistentes coñeceron de pri-
meira man a planta de clasificación de
envases, a de elaboración de combustible,
a de coxeración e a termoeléctrica. 

esta visita tivo lugar no marco dun curso de
formación en liña que, baixo o título de “A
xestión de residuos urbanos no modelo So-
gama”, a entidade dirixiu a este colectivo a
finais do pasado ano, trala firma dun con-
venio coa Academia Galega de Seguridade.

Atendidos por técnicos de Sogama, re-
cibiron unha charla na que se contem-
plaron as cuestións de maior interese
recollidas no temario. Deste xeito, a xor-
nada foi aproveitada para solventar dú-
bidas pendentes e facer unha valoración
conxunta do curso por parte de todos os
participantes, comprobando a súa pro-
xección, utilidade e rendibilidade.

Diplomas
A entrega de diplomas tivo lugar igual-
mente nas dependencias do complexo
medioambiental de Cerceda, contando
coa participación do Director Xeral da
AGASP, luís Menor.

O percorrido polas instalacións do complexo foi a última parte do
curso en liña “A xestión dos residuos urbanos no modelo Sogama”.

Actualidade

O grupo de policías locais fixo un percorrido polas instalacións de Sogama

Despois de máis de tres anos traba-
llando no ámbito da compostaxe do-
méstica, Sogama quere impulsar a
agricultura ecolóxica polos seus bene-
ficios medioambientais e para a saúde,
así como polo seu baixo custo econó-
mico e enerxético.

Por este motivo, a entidade decidiu pu-
blicar unha guía, a disposición na pá-
xina web, para que os interesados
poidan mellorar a produción das súas
hortas conforme aos parámetros da
agricultura ecolóxica. esta persegue in-
crementar a produtividade do solo de
forma natural e co mínimo impacto

sobre a contorna, garantindo a sostibi-
lidade a longo prazo.

O documento proporciona as claves
para obter cultivos saborosos e de alta
calidade e poder nutritivo, evitando o
uso de fertilizantes artificiais. Deste
xeito, a guía aborda todas as técnicas
e procedementos a seguir para asegu-
rar unha produción ecolóxica coas má-
ximas garantías.

Contidos
Así, proporciónanse claves sobre os
tipos de solo, os sistemas de rego, a
planificación da horta, a preparación
das sementes, as asociacións e rota-
cións de cultivos, as técnicas de fertili-
zación e as aplicación de compost e
outros abonos orgánicos. Así mesmo,
no manual tamén se aborda un tema
moi interesante para os agricultores
ecolóxicos como son as pragas e enfer-
midades. O documento conclúe cunha
serie de fichas de cultivos.

SUBIR

Actualidade

Sogama publica
unha guía sobre

agricultura ecolóxica

Entrevistamos a...
Pablo Castro Girona
Presidente da Asociación Cultural
Xaquedrum

Jaime L. López Vázquez
Secretario Xeral da Confederación
de empresarios de lugo (Cel)

Mundo Sogama 
Máis de 3.400 persoas participaron
na Semana europea da Prevención
en Galicia

Actualidade
Sogama colabora con APe Galicia e o
CCA Ourense norte

Programa de compostaxe doméstica
na Mariña lucense

Axentes da Garda Civil fórmanse na
xestión de residuos urbanos

Máis de 50 policías locais visitaron as
instalacións da entidade pública

Xogo medioambiental “Un partido
polo planeta”

Premios escolares “Separemos ben,
reciclaremos mellor”

O colexio ourensán Divina Pastora:
exemplo de compromiso coa natureza

Multimedia 

Eventos

Receitario

Volver á páxina de inicio

Seguir uns consellos básicos
permitirá incrementar a

productividade do solo cun
mínimo impacto sobre a

contorna máis inmediata.

http://www.sogama.es/gl/contact
http://www.sogama.es/es/node/1497
https://www.facebook.com/educacionambientalsogama
https://twitter.com/EASogama
https://www.tuenti.com/?m=Login
http://vimeo.com/channels/sogama
http://www.sogama.es/es/rss
http://www.sogama.es/gl
http://www.xunta.es/
http://www.sogama.es/gl/info/publicacions


Síguenos en...

Morzós, 10 baixo · 15187 San Román · Encrobas - Cerceda (A Coruña) · Tlf.: 981 698 500 · Fax: 981 686 064 · cmc@sogama.es© SOGAMA | Aviso legal

www.sogama.es

Boletín Informativo 
XAneiRO 2015

13

A Sociedade Galega do Medio Ambiente
acaba de lanzar o seu propio xogo me-
dioambiental: “Un partido polo planeta”.
Dirixido a alumnos de educación Prima-
ria, o obxectivo da iniciativa é que estes
tomen conciencia da importancia que
ten a protección da contorna para gozar
dun maior benestar e calidade de vida.

O proxecto aposta por difundir a proble-
mática que entraña a alta produción de
lixo nas sociedades modernas e a impor-
tancia que ten a correcta separación dos
refugallos para propiciar o seu posterior
reciclado. Así mesmo, prima a interiori-
zación de valores como a diversión, o

compañeirismo, a complicidade, a em-
patía, a superación, a convivencia, o res-
pecto e a solidariedade.

Dinámica 
en formato xigante, o xogo estrutúrase
en pezas ecolóxicas, resistentes e lixei-
ras, facilmente montables e transporta-
bles, e está pensado para que poida
desenvolverse en múltiples espazos.

A fin de completar o itinerario, os xoga-
dores deberán superar unha serie de
probas de coñecementos, habilidades e
talento. Gañará o equipo que antes che-
gue á meta.

A ferramenta didáctica está pensada para que os máis cativos tomen
conciencia da importancia de coidar o medio que os rodea.

A campaña autonómica de corte educa-
tivo “Separemos ben, reciclaremos me-
llor” 2014-2015 xa convocou os seus
premios escolares, aos que poderán pre-
sentar as súas candidaturas todos os cen-
tros galegos de Primaria e Secundaria.
teñen de prazo ata o 27 de febreiro.

O obxectivo é animar aos alumnos a rea-
lizar unha obra de arte con materiais de
refugallo, dando renda solta á súa imaxi-
nación. Serán os propios colexios os en-
cargados de elixir a obra que os
represente, debendo remitir á organiza-
ción un máximo de cinco fotografías da
mesma, así como unha breve explicación
do proceso de elaboración e materiais uti-
lizados. no seguinte enlace pódense con-
sultar as bases do concurso.

Parada nos colexios
Máis de 6.500 alumnos de centros escola-
res de toda Galicia participaron nos meses

de decembro e xaneiro na campaña “Se-
paremos ben, reciclaremos mellor”. Os
educadores da iniciativa, promovida pola
Consellería de Medio Ambiente e So-
gama, son os encargados de explicarlles
as boas prácticas vinculadas á correcta
xestión dos residuos urbanos.

A redución en orixe, a reutilización, a
axeitada selección de materiais e o seu
posterior depósito nos distintos conte-
dores de recollida selectiva, constitúen
unha prioridade nas actividades a levar
a cabo nos centros. Con isto, pretén-
dese que os alumnos leven a cabo unha
tarefa educativa na súa contorna fami-
liar e social máis inmediata. nas xorna-
das, tamén se fala do programa de
autocompostaxe liderado por Sogama
e que xa está implantado en diversos
centros escolares, posibilitando que a
materia orgánica procedente dos co-
medores sexa transformada en com-
post, un abono natural con magníficas
propiedades para o chan e co que po-
derán fertilizar hortas e xardíns. 

O CPR Plurilingüe Divina Pastora-MM
franciscanas de Ourense constitúe todo
un exemplo a seguir no ámbito me-
dioambiental. Os alumnos foron bauti-
zados co nome de “ecovixiantes” e o seu
lema é “todo serve para todo”. 

Desde hai máis de quince anos, o centro
participa no programa Voz natura e este
curso académico forma parte da inicia-
tiva educativa “Recíclate con Sogama”,
que ten por obxecto promover a reco-
llida selectiva nos centros escolares, fa-
cendo da reciclaxe un hábito cotiá entre
alumnos e profesores.

entre as achegas que os estudantes deste
centro realizan a “Recíclate con Sogama”,
destaca a horta escolar ecolóxica de Oira,
próxima á cidade de Ourense. Programan
saídas os martes e mércores e contan co
asesoramento de especialistas na materia. 

Invernadoiros de botellas
na actualidade están fabricando dous pe-
quenos invernadoiros nos que utilizan bo-
tellas plásticas de auga para cubrir a
armazón. A principios do próximo ano, a
súa previsión é construír outro invernadoiro
xigante no que empregarán 2.000 botellas.

Cultivan rábanos, leitugas, tomates, fresas,
grelos e produtos de tempada. A colleita des-
tínana íntegramente á cociña económica ou
ao banco de alimentos, todo un xesto de soli-
dariedade cos máis desfavorecidos.

Os alumnos do centro ourensán
traballan en diversas activida-
des enmarcadas na iniciativa
“Recíclate con Sogama”.

Os nosos amigos galácticos non poden
solucionar a avaría da súa nave para con-
tinuar a viaxe. Menos mal que acoden ao
sabio profesor Uxío para pedirlle axuda!
este amósalles un autobús que non con-
tamina, feito de pezas usadas. O “bili-
bus” non leva gasolina. Sabes como
funciona? Descúbreo!

Multimedia

Planeta Verde (13º
capítulo): O Bilibus

non contamina!

“Generation Awake” chega á súa última fase

Ver vÍdeo...

“Generation Awake” é unha campaña
creada pola Comisión europea en 2011
para difundir un estilo de vida orientando
a facer máis con menos. O obxectivo é
abandonar o hábito de “usar e tirar”, con-
tribuíndo ao aforro de auga e enerxía, así
como á redución de residuos.

A iniciativa diríxise ao público en xeral, es-
pecialmente a aquelas persoas entre 25 e
40 anos, ás que invita a reflexionar sobre os
seus hábitos de consumo e as consecuen-
cias que teñen sobre o medio ambiente.
Durante 2014, a campaña prestou máis
atención á xestión sostible do lixo, un

dos elementos clave para lograr os obxec-
tivos da economía circular, constituíndo
esta o eixe da última fase que se desenvol-
verá ata o vindeiro mes de marzo. 

“Generation Awake” ofrece recursos
multimedia para incrementar os coñece-
mentos e a formación da cidadanía na
materia. É o caso da súa páxina web e a
comunidade en facebook. tamén dos ví-
deos, que conseguiron un grande éxito
na rede. O máis recente foi reproducido
6 millóns de veces en 2014, gañando
tamén o premio Delfín de Ouro na 5ª

edición dos Cannes Corpo-
rate Media & tV Awards. 

finalmente, co fin de achegar
aos cidadáns as mellores prác-
ticas ambientais, a campaña
ofrece unha guía de consumo,
dividida por categorías, con
consellos que axudan a com-
prender o impacto dos com-
portamentos diarios sobre o
medio ambiente.

peo que se desenvolverá ata o próximo mes de marzo.

tras publicar a número 12, o pasado mes
de decembro, a newsletter de Sogama
cumpriu dous anos coa satisfacción de ter
unha excelente acollida entre grupos des-
tacados da sociedade galega. É o caso dos
departamentos da Xunta de Galicia, em-
presas públicas e privadas ligadas ao eido
medioambiental, profesionais do sector,
centros escolares, asociacións e medios de
comunicación, entre outros. 

esta revista dixital ten carácter bimensual
e difúndese entre diversos colectivos so-
ciais. Ademais, está a disposición de todos
os interesados a través da páxina web
www.sogama.es. 

A publicación en liña segue  sempre a
mesma estrutura. Comeza con entrevistas
a persoas relacionadas coa xestión de resi-
duos, para dar paso a “Mundo Sogama”,
onde se resumen as novas corporativas. O
apartado “Multimedia” achégase ás novas
tecnoloxías mentres que a “Axenda” re-
corda as datas sinaladas no calendario
verde, así como eventos relevantes nos
que Sogama participa. finalmente, relacio-
nado coa preocupación da empresa por
minimizar os desperdicios de alimentos,
propóñense receitas elaboradas con sobras
de comidas.

A newsletter de Sogama cumpre dous anos
En decembro enviouse o número doce desta publicación online.

A publicación, en formato dixital, saiu á
luz no nadal de 2011, época na que se
acrecenta o consumismo mal entendido
e se deixa en segundo plano a preocupa-
ción medioambiental.

A partir do principio europeo dos 3 erres,
nesta guía profúndase nas boas prácticas
da redución, a reutilización e a reciclaxe,
achegando consellos e recomendacións
para que os cidadáns as leven á práctica
con garantías.

tamén se reserva un espazo para a com-
postaxe doméstica, polas vantaxes que
esta supón a nivel ecolóxico e económico.
A día de hoxe, Sogama xa repartiu preto
de 4.000 composteiros entre concellos,
centros escolares e colectivos sociais.

A guía finaliza cunha serie de conclu-
sións que lembran a importancia da edu-
cación, tendo en conta que os adultos de
hoxe constituén o exemplo a seguir para
as xeracións vindeiras.

Unha guía dixital sobre os 3 erres
O manual foi editado pola Consellería de Medio Ambiente e Sogama

O pasado mes de novembro a Asociación
Profesional de empresas Medioambien-
tais (APROeMA), da que forma parte So-
gama, entregou os seus Premios de Me-
dio Ambiente 2014. 

O xurado avaliou as distintas propostas
tendo en conta o impacto social das
campañas desenvolvidas, a innovación
da iniciativa e a continuidade da
mesma no tempo. Deste xeito, os ga-
lardoados foron o Centro de extensión
Universitaria e Divulgación Ambiental

de Galicia (CeiDA) e o Concello da Co-
ruña (categoría entidade pública), Con-
femadera Galicia (entidade privada),
Revertia (empresa) e a estación de Hi-
drobioloxía encoro do Con e o C.R.A
Monterrei (Centros educativos).

Ademais, outorgáronse catro Accésits,
que recaeron na Autoridade Portuaria de
Vigo (entidade pública); Unións Agra-
rias-UPA (entidade privada); CeiP Ma-
nuel Masdías de ferrol (Centro educa-
tivo) e teimas (empresa).

Eventos

A asociación APROEMA entregou os 
II Premios de Medio Ambiente a dez entidades

SUBIR

O pasado 6 de outubro conmemorouse o
Día Mundial do Hábitat, co que se pre-
tende facer reflexionar sobre o estado das
vilas e cidades, así como sobre o dereito a
unha vivenda digna.

Cada ano a temática deste día é diferente,
sempre promovendo o desenvolvemento
sostible e un maior benestar para a pobo-
ación. nesta ocasión elixiuse “Voces dos
barrios pobres”, un tema que fixa a aten-
ción nas persoas que viven en asentamen-
tos informais xa que o obxectivo era dar a
coñecer as lamentables condicións de vida
nalgunhas zonas do planeta. Os datos son
desalentadores, pois 1,6 mil millóns de
persoas viven en vivendas sen instala-

cións de saneamento e sen seguridade.
Ademais, estímase que a cifra de habi-
tantes en infravivendas medrará ata os
dous mil millóns en 2030. 

Terceira edición do
Mercado da Estrela en
Santiago

A campaña “Separemos ben, reciclare-
mos mellor”, promovida pola Conselle-
ría de Medio Ambiente e Sogama,
achegouse este nadal a diferentes cen-
tros comerciais de Galicia para informar
e formar a cidadanía na correcta xes-
tión de residuos urbanos.

A campaña estivo presente no centro
comercial “As termas” de lugo a finais
de decembro e, xa en xaneiro, primeiro
en “Área Central” de Santiago de Com-
postale e, despois de Reis, no “Odeón
Dolce Vita” de narón. no stand da ini-

ciativa, os educadores ambientais ex-
plicaron aos transeúntes o principio dos
3 erres (reducir, reutilizar e reciclar).

Os monitores aproveitaron estas xor-
nadas para dar a coñecer o programa
de compostaxe doméstica promovido
por Sogama. na provincia de lugo ató-
panse xa adscritas medio cento de en-
tidades, entre as que se repartiron
preto de 2.000 composteiros. Ao pro-
grama tamén se uniron varios conce-
llos das comarcas de ferrolterra, eume
e Ortegal.

no marco do convenio de colaboración en-
tre a Confederación de empresarios de
lugo (Cel) e Sogama, o pasado 22 de xa-
neiro celebrouse a xornada “Agricultura
ecolóxica: concepto e proxección”. 

O encargado de impartir a xornada foi o
director técnico da empresa lucense Agro-
novo, Rafael Rivadulla. na súa intervención
abordou as particulariedades e obxectivos
da agricultura ecolóxica, que pasan por
manter a produtividade do solo e do cultivo
a través da dotación de nutrintes axeitados
para as plantas e o control dos parásitos
ou enfermidades, sen agredir a contorna
nin aos consumidores.

Os asistentes foron obsequiados cunha
guía sobre agricultura ecolóxica editada por
Sogama e da que é autora, precisamente,
a firma Agronovo. 

A CEL celebrou unha
xornada sobre
agricultura ecolóxica

Campaña de reciclaxe en centros comerciais

O pasado 27 de xaneiro tivo lugar na
sede de Afundación en Vigo un ciclo de
conferencias sobre emprego verde,
aquel que reduce o impacto ambiental
negativo das empresas, promovida
polo diario economía Digital e Sogama.

no acto interviu Víctor Viñuales, cofun-
dador e director de ecoloxía e Desen-
volvemento da fundación ecodes. esta
é unha organización que busca a con-
cienciación cidadá no eido da sostibili-
dade, así como a colaboración entre
entidades públicas e privadas no coi-
dado do medio ambiente. tamén par-
ticipou Miguel Varela, CeO da empresa
galega teimas Desenvolvemento Sl,
compañía de base tecnolóxica que tra-
balla neste ámbito. 

O emprego verde representa no noso
país un 2,2 por cento do emprego total
e xera 25.000 millóns de euros ao ano,
o que supón un 2,4 por cento do PiB
español. Distintos organismos ven
neste modelo produtivo unha opción
para combater a taxa de paro. neste
sentido, diferentes informes estiman
que se poderían crear aproximada-
mente un millón de postos de traballo
ata o 2020.

Sectores con máis posibilidades
Os sectores verdes que xeran máis em-
prego son, por esta orde, o da xestión
de lixo seguido do das enerxías limpas
e o do tratamento e depuración das
augas residuais, así como o da agricul-
tura e a gandaría ecolóxica.

O futuro pasa polo emprego verde

O 2015 foi declarado Ano internacional dos
Solos polas nacións Unidas. O obxectivo
desta efeméride é aumentar a conciencia
da poboación sobre a importancia que os
solos teñen para a seguridade alimentaria
e as funcións ecosistémicas esenciais.

Segundo os expertos, a integridade dos
nosos solos corre perigo. O ritmo de de-
gradación é tal que ameaza a capacidade
de satisfacer as necesidades das xera-
cións futuras. neste sentido, a Organi-
zación das nacións Unidas para a Ali-
mentación e a Agricultura (fAO) advirte
que, de non adoptarse medidas contun-
dentes, a superficie mundial de terra cul-
tivable e produtiva por persoa equivalerá

en 2050 a só unha cuarta parte do nivel
de hai 25 anos (1960).

Unha clave: a compostaxe
A compostaxe doméstica foi a iniciativa
máis relevante que Sogama puxo en mar-
cha para contribuír a preservar a integri-
dade do solo. De feito, logrou implantar
o seu programa en 120 entidades, proce-
dendo ao reparto de aproximadamente
4.000 composteiros.

Con esta iniciativa, as familias partici-
pantes logran obter un abono natural de
alta calidade que cumpre con todos os
requisitos legais para ser empregado na
agricultura coas máximas garantías.

A FAO chama a atención sobre a redución
mundial da terra cultivable por persoa

Premios escolares “Separemos ben,
reciclaremos mellor”

O colexio ourensán Divina Pastora,
exemplo de compromiso coa natureza

Multimedia 

Eventos

Volver á páxina de inicio

Receitario

Pudding de Roscón de Reis, receita gañadora
do concurso “Aprovéitate do que che sobra”

esta deliciosa sobremesa foi a gañadora
do concurso da iniciativa “Aprovéitate do
que che sobra”. A autora da receita, Mó-
nica Sandoval dos Ramos, veciña de Verín
(Ourense), poderá gozar dunha fin de se-
mana na Mariña lucense, ademais de dous

días de clase de stand up surf e kitesurf. O
xurado non o tivo fácil para decidir entre
todas as propostas enviadas pois todas a
eran de gran calidade, orixinais e empre-
gaban unha importante porcentaxe de so-
bras de comida na súa elaboración.

Pudding de Roscón de Reis

ELABORACIÓN:
• Prequentamos o forno a 180ºC e poñemos en remollo as

pasas cun pouco de auga temperada.
• Despois, quentamos o leite coa cortiza de limón e, cando

empece a ferver, baixamos o lume e deixámolo arrefiar
3 minutos. Apagamos e esperamos a que infusione ou-
tros 5 minutos máis.

• Cortamos o roscón en rebandas delgadas e metémolo
nun bol. Retiramos a cortiza de limón do leite e engadi-
mos á mesma os restos de roscón, mesturando amodo.

• Batemos os ovos co azucre e engadímosllos á mestura
de leite e roscón, removendo para integralo todo ben.

• facemos caramelo líquido nunha tixola a lume medio
co azucre e un vaso de agua morna. Dámoslle voltas
ata que colla unha cor dourada e con coidado de que
non se queime.

• Depositamos o caramelo líquido nun molde e, sobre o
mesmo, a mestura.

• escurrimos as pasas, secámolas ben e repartímolas por
riba sen necesidade de remexer.

PRESENTACIÓN:
• Colocamos o pudding nunha bandexa con fondo que

poida ir ao forno e botamos auga ao seu redor (ao baño
María). Cociñamos por espazo dunha hora. Unha vez
feito, empratamos e servimos.

CANTIDADES 
E INGREDIENTES:
• 750 ml de leite
• 5 ovos
• 150 gr de azucre
• Cortiza de limón
• 100 gr de azucre para o

caramelo líquido
• 400 gr de restos de roscón

e uvas pasas (mellor sen
pebidas)

nivel de 
dificultade: 1     2     3

SUBIR

